
GOUVÈNÈ CUOMO ANONSE MWBE EXPOS ATRAVÈ NEW YORK 

 

Espozisyon Konekte Dirèkteman Antrepriz Sètifye ak Antreprenè ak Ajans NYS epi Ogmante Posiblite 

pou MWBE yo 

 

Gouvènè Andrew M. Cuomo jodi a te anonse Eta New York ap sponsorize aktivite Minority- and Women-

Owned Business Enterprises (MWBE) Opportunities Expo nan rejyon Lwès New York, North Country ak 

Mid-Hudson. Atelye sou acha yon sèl kote sa yo pral konekte antrepriz sètifye dirèkteman ak antreprenè 

ak divès ajans Eta New York pou ogmante posiblite pou devlopman biznis ak kreyasyon dyòb. 

 

“Si nou pral rebati Empire State la, nou bezwen asire nou pòt pou posiblite ekonomik yo louvri pou tout 

moun,” te deklare Gouvènè Cuomo. “Opportunities Expo a se youn nan anpil fason nou konekte biznis 

minorite ak fanm ak 1 milya posiblite pou yo jwenn kontra. M ankouraje biznis patisipe nan Expo ki pi 

pre yo epi aprann plis sou avantaj yo ki genyen nan fè biznis ak Eta new York.” 

 

Anplis posiblite l ap bay pou rankontre responsab apwovizyonman, evenman an pral gen ladann tou 

atelye ak diskisyon gwoup pou bay enfòmasyon enpòtan sou sètifikasyon MWBE Eta New York ak resous 

devlopman biznis, ansanm ak fòmasyon debaz sou apwovizyonman onivo gouvenman. Expo a pral gen 

ladann tou New York State MWBE BOOT CAMP la, ki pral mete ansanm resous lokal ki genyen pou 

antrepriz MWBE, tankou rezo Small Business Development Center (SBDC), Professional & Technical 

Assistance Centers (PTAC) ak rezo sant pou Entrepreneurial Assistance Program (EAP) nan rejyon an.  

 

MWBE Opportunities Expos, ki gen sipò lajan Divizyon Devlopman Biznis Minorite ak Fanm Empire State 

Development la ak patenè Eta a onivo lokal, pral fèt nan:  

 

Rejyon Lwès New York 

Jedi 24 avril 2014 

University of Buffalo – Allen Hall 

 

North Country 

Jedi 8 me 2014 

SUNY Plattsburgh – Warren Ballroom, Angell College Center 

Anplis, yon Expo pwograme pou l fèt nan rejyon Mid-Hudson pandan ete kap vini a. Pou jwenn plis 

enfòmasyon, tanpri voye yon imel bay expo@nysmwbeforum.org. 

 

Prezidan Direktè Jeneral epi Delege Empire State Development lan, Kenneth Adams, te di konsa, 

“Opportunities Expo ap prezante yon pwogram lajounen konplè pou posiblite rezo ak diskisyon gwoup ki 

pa pral sèlman angaje pwopriyetè biznis minorite ak fanm, men tou pral ede antrepriz sètifye. Ak efò n 

ap kontinye fè pou ogmante itilizasyon MWBE a nan kontra ak Eta a, nou pral ede ti biznis sa yo grandi 

epi kreye dyòb nan kominote lokal nou yo, ki yo menm pral nan avantaj tout moun nan Eta New York.”  

 

Plis pase yon douzèn ajans ak otorite Eta a ki angaje nan kominote komèsyal rejyon an, atravè Konsèy 

Rejyonal yo ak lòt inisyativ, pral patisipe nan diskisyon ak atelye gwoup tankou: 

• Atelye sou Ranfòsman Kapasite – Avantaj Sètifikasyon MWBE ak sipò pou Devlopman Biznis 

• Sibvansyon Konsèy Rejyonal, Round 2 & 3 – Opòtinite pou soutretan MWBE  

• Analiz “nouvo” New York State Contract Reporter ak New York State Contract Compliance 

System ak sa yo vle di pou biznis ou a. 

 

Depi lè Gouvènè Cuomo te pran fonksyon nan lane 2011, itilizasyon MWBE plis pase double, kote li 

ogmante nan lane fiskal 2012 – 2013 rive 21.06% epi depase objektif 20% Gouvènè a pou premye fwa 

nan istwa Eta a. Anplis, siksè MWBE nan Eta New York chita sou inisyativ annapre yo: 

• Lansman yon sistèm kontra ki baze sou entènèt modèn 

• Ogmantasyon gwoup Antrepriz MWBE sètifye yo 

• Kreyasyon rezo posiblite pou patisipasyon MWBE ak kwasans ekonomik 

• Kreyasyon sistèm pou asire responsablite ak konfòmite pami ajans egzekitif ak Otorite yo 

• Kreyasyon Pwogram Asistans Bon Site Eta New York 

